
Milli ideya XXI əsrin  
yeni geosiyasi çağırışları fonunda

, məTaOə

<aradıcı liderlik�  
³cogito ergo sum´

Azərbaycan Prezidenti İlham 
Ԥliyevin regional miqyasda şəxsi 
liderliklə d|vləti liderliyi uğurla 
sintez etməsi yalnız praktiki feno-
men deyildir. XX, əsrin geosiyasi, 
sosial-mədəni, ideoloMi, texnoloMi 
şərtləri elədir ki, siyasi liderlikdə 
nəzəri-konseptual aspektlər prak-
tiki-tətbiqi tərəfin ahəngdarlığı 
olmadan davamlı uğurlu liderlik 
imkansızdır. İndi filosoÀar və poli-
toloqlar bu şərtlər daxilində uğurlu 
liderliyin həm nümunəsini, həm də 
onu təmin edən baza kriteriyalarını 
�keyfiyyətləri, prinsipləri, münasi-
bətləri və s.� axtarırlar. %urada üç 
yanaşma |zünü g|stərir.

Birincisi, uğurlu liderliyin baza para-
metri kimi yalnız bir kriteriyanı  müəyyən 
etmək. 

İkincisi, uğurlu liderliyin XXI əsrin 
şərtləri kontekstində çoxsaylı kriteriyaları-
nı müəyyən etmək. Bu yanaşmada liderlik, 
ümumiyyətlə, daim yeniləşən, açıq xarak-
terli, lakin qeyri-xətti mahiyyətə malik di-
namik proses kimi qəbul edilir. 

Üçüncüsü, bir sıra politoloji dairələrdə 
liderliyin kriteriyalarını müəyyən etməyə 
ehtiyacın olmadığı fikri irəli sürülür. Onun 
əsasında isə liderin qeyri-standart üsulla, 
məsələn, “təsadüfi seçim”, müəyyən qrup 
fəal insanlar arasından “zər atmağa” oxşar 
üsulla kimisə lider seçmək yanaşmaları da-
yanır. 

Daha ciddi lideroloqlar (məsələn, Bar-
bara Kellerman) liderliyə ənənəvidən fərqli 
olan başqa yöndən yanaşır. O hesab edir ki, 
XXI əsrdə uğurlu lider “kütlənin arxasınca 
gedən”dir. Yəni lider “xidmətçidir”(“xalqın 
xidmətçisi”), sosiumun sifarişlərini yerinə 
yetirəndir və deməli, başlıca olaraq cəmiy-
yətdən gələn sifarişləri yerinə yetirən uğur-
lu liderdir. 

Biz bu yanaşmalardan fərqli olan 
mövqeni müasir tələblərə daha uyğun he-
sab edirik. XXI əsrin sürətlə dəyişən qlobal 
geosiyasi çağırışlarını nəzərə almadan dün-
yanın heç bir ölkəsində lider davamlı ola-
raq uğur qazana bilməz. Çünki indi milli, 
regional, regionlararası və qlobal miqyaslar 
o dərəcədə bir-biri ilə qarşılıqlı əlaqədədir-
lər ki, onların hansının “daxili”, hansının 
“xarici” təsir rolunu oynadığını elmi olaraq 
müəyyən etmək mümkün deyildir. 

Burada sinergetikada işlənən bir termin 
daha uyğun gəlir ± “plektiks”. Yəni proses-
lərin, faktorların, hadisələrin, fəaliyyət sfe-
ralarının, təsir mexanizmlərinin “sarmaşıq” 
kimi münasibətdə olması. Ənənəvi fəlsəfi, 
elmi və politoloji təfəkkürdə “daxili” sayı-
lan və ya “xarici” hesab edilən parametrlər 
indi özündə hər iki aspektin əsas məqamla-
rını vəhdət halında daşıyır. Daxilidə həm də 
xairicilik vardır və əksinə... 

Bundan başqa, XXI əsrə xas olan bir 
mühüm özəllik meydana gəlmişdir. Həmin 
özəllik hər bir milli dövlət üçün ümumi sə-
viyyədə “ətraf mühit” və ya “xarici mühit” 
sayılan qlobal geosiyasi mənzərənin daim 
yeniləşməsi ilə bağlıdır. 

Nümunə üçün: Cəmi bir neçə ay öncə 
kimsə yeni çağırışlar kimi, D.Trampın nələ-
ri irəli sürəcəyini dəqiq bilmirdi. D.Tramp 
isə sürətlə Avropanı, Rusiyanı, Ukraynanı, 
Yaxın Şərqi, Çini “bir-birinə qatan” tezislər 
söylədi. Vergilər tətbiq etdi. Daxildə Ame-
rika dövlətçiliyi ilə uzlaşmayan qalmaqallı 
addımlar atdı. Və bu proses davam edir.

Geosiyasi və tarixi baxımdan çox qısa 
müddətdə dünya siyasi mənzərəsndə köklü 
dəyişiklərə səbəb ola biləcək siyasi, dip-
lomatik, ticari, vergi, iqtisadi, hərbi, təh-
lükəsizlik və s. proseslər özünü göstərdi. 
Burada risk faktorunun daha da artdığını 
mütəxəssislər vurğulayırlar. 

Yəni indi XXI əsrin geosiyasi çağırışla-
rını əsas olaraq daha da həssaslaşmış qlobal 
miqyasda baş verənlərin regional miqyasa 
və onun daxilində milli dövlətə mümkün 
təsirləri fonunda qiymətləndirirlər. Bu ie-
rarxik riskli və həssas təsirlər pilləvari təh-
didlər sistemi yaradır. O halda uğurlu milli 
lider bir neçə səviyyəyə malik həssas situ-
asiyada milli maraqlara cavab verən fəa-
liyyət göstərməli, adekvat rasional qərar-
lar qəbul etməlidir. Bu, liderin düşüncəsi, 
duruşu və iradi keyfiyyəti ilə “cogito erqo 
sum” (yəni, “düşünürəm, varam”) deməsini 
tələb edir� Daha aydın terminlə milli lider 
yaradıcı (kreativ) olması liderliyin baza pa-
rametrlərindən biri halına gəlmişdir�  

Bütün bunlar bizə XXI əsrdə uğurlu 
milli siyasi liderliyin kriteriyalarını müəy-
yən etməyə yol göstərir. 

%aza amillər
Hər şeydən öncə, aydın olur ki, uğurlu 

liderliyin şərtləri XXI əsrin sürətlə dəyişən 

şərtləri fonunda universal ola bilməz. Çün-
ki XXI əsrin çağırışları elədir ki, sabit “ət-
raf mühit” heç bir regionda mövcud deyil-
dir. İerarxik olaraq regionlar, regionlararası 
miqyaslar daim gözlənilməyən yeni risk-
lərlə üz-üzə qala bilər. Əgər sabit xarakterə 
malik fəaliyyət mühiti mövcud deyilsə, 
orada aparıcı şəxsin dəyişməz kriteriyalara 
görə fəaliyyəti daim milli ilə regional, re-
gionlararası və qlobal miqyaslar arasında 
ziddiyyət yaradacaqdır. Buna görə də yeni 
uğurlu lider milli, regional, regionlararası 
və qlobal miqyaslarda özünü göstərən pro-
seslərin dərindən dərki əsasında başçılıq 
etdiyi dövlətin maraqlarına uyğun olan li-
derlik nümunəsini müəyyən etməlidir. Bu, 
liderliyə kreativ yanaşmanın əsas şərtidir. 

İkinci şərt bundan az əhəmiyyətli deyil-
dir. Lider daim öz üzərində zehni və iradi 
aspektlərdə işləməlidir. Yəni uğurlu lider, 
sözün həqiqi mənasında, zəhmətkeş olma-
lıdır.

Yeri gəlmişkən, Azərbaycan Prezidenti 
İlham Əliyevin böyük aktivlik və təşəbbüs-
karlıq potensialına malik olduğu haqqında 
çox müxtəlif səviyyələrdə fikirlər söylən-
mişdir. Azərbaycan liderinin xüsusilə, kəs-
kin böhranlı situasiyalarda çox fəal, qətiy-
yətli və çalışqan davrandığı artıq faktdır� 
Onu 44 günlük Vətən müharibəsində hər 
kəs gördü. İlham Əliyev titanik fəallığı ilə 
həm dövləti idarə etdi, həm hərb meydanın-
da qalib oldu. Bununla yanaşı, informasiya 
müharibəsində çoxsaylı qərəzli cəhdlərin 
qarşısını yorulmadan aldı� Bunlar Azər-
baycan liderinin zəhmətkeşliyinin bariz 
nümunələridir. 

Nəhayət, üçüncü şərt. gzünün şəxsi 
liderliyi ilə dövlətin regional liderliyini 
maksimum uyğunlaşdırmaq keyfiyyəti çox 
önəm daşıyır. Burada nisbətin pozulma-
sı avtomatik olaraq, dövlətin və regionun 
müsbət geosiyasi dinamikasını poza bilər. 
Bu tezisi Azərbaycan Prezidenti İlham  
Əliyev martın 13-də Bakıda keçirilən 
“Dünya düzəninin yenidən düşünülməsi: 
Çağırışların fürsətə çevrilməsi” mövzu-
sunda XII Qlobal Bakı Forumundakı nitqi 
zamanı çox gözəl və yığcam ifadə etmiş-
dir. Azərbaycan Prezidenti Cənubi Qafqa-
zı nəzərdə tutaraq demişdir ki, bura bizim 
regiondur, onun məsuliyyətini biz daşıyırıq 
və bu regionu da biz qurmalıyıq. Həmin 
quruculuqda indi önə çıxan məqamı da İl-
ham Əliyev dəqiq göstərmişdir ki, bölgədə 
biz sülhün bərqərar olunması üçün hələ də 
çalışırıq. 

Əhəmiyyətlidir ki, Azərbaycan lideri 
bu məqsədini “Cənubi Qafqaz bölgəsinin 
geosiyasi əhəmiyyəti”nin artması əsasında 
müəyyənləşdirdiyini hiss etdirmişdir. Bu-
nun təməlində isə qlobal miqyasda özünü 
göstərən “son geosiyasi dəyişikliklərdən” 
irəli gələn dinamika dayanır. Deməli, Azər-
bycanın dövlət başçısı şəxsi liderliyi ilə 
ölkənin regional liderliyi şərtlərini optimal 
əlaqələndirərək, artıq konkret addımlarını 
atır.    

Burada həm fəlsəfi, həm də siya-

si-nəzəri aspektlərdə vacib bir məqam önə 
çıxır ± XXI əsrin bu gözlənilməz, sürətlə 
yeniləşən və risklərlə dolu çağırışları sülh, 
barış, əməkdaşlıq və təhlükəsizlik naminə 
fürsətə çevirmək üçün Cənubi Qafqazın 
lider dövləti hansı faktora söykənə bilər" 
Onun motivasiyası və müəyyənedici funk-
siyası ilə şəxsi liderliklə dövləti regional li-
derliyin ahəngdarlığını davamlı, dayanıqlı 
və perspektivli proses halına gətirə bilər"

Milli ideyanın yeni 
məzmun və funksiyası 
gncə aydınlaşdırmaq lazımdır ki, nəyə 

görə konkret Cənubi Qafqazın lider dövlə-
tinin özü və başçısı  üçün milli ideya yeni 
şərtlərdə baza faktoru rolunu oynamalıdır. 
Cavab axtarışları “milli ideya” anlayışının 
dərk edilməsinin bir sıra məqamlarına ye-
nidən baxmağı tələb edir. 

Məsələ milli ideyanın məzmunu, təyi-
natı və reallaşma mexanizmlərinin özəl-
likləri ilə bağlıdır. Milli ideya bütövlükdə, 

toplumun dünyaduyumu, özünü və ətraf 
mühiti identifikasiya etməsini, milli özşüu-
run tarixi xüsusiyyətlərini, kollektiv bir-
gəyaşamın praktiki və ideoloji cəhətlərini 
ehtiva edir. Milli ideya toplumun özünə və 
dünyaya münasibətinin yığcam və strateji 
xarakterli ifadəsidir. Buna görə də milli ide-
ya nəzəri məqsədləri optimal reallaşdırmaq 
imkanı fonunda dinamik yeniləşdirmək po-
tensialına malik olmalıdır. Bu zaman başlı-
ca strateji hədəfdən yayınma olmamalıdır. 

Buradan məntiqi olaraq belə bir fəlsə-
fi qənaət əldə edə bilərik: XXI əsr sürətlə 
dəyişən çağırışlarla xarakterizə olunursa və 
əsas məsələ bu cür dinamik şəraitdə milli 
dövlətin aparıcılığını davamlı etməkdən 
ibarətdirsə, onda elə kurs götürülməlidir ki, 
dövlət üçün “fon” rolunu oynayan regionda 
hansı sürət və risklə situasiyaların dəyişmə-
sindən asılı olmayaraq, kəsintisiz milli ma-
raqlarla regional maraqları uyğunlaşdıran 
xətt üzrə fəaliyyəti təmin etmək mümkün 
olsun. Bu isə özlüyündə həmin xəttin da-
vamlı olmasını təmin edə biləck baza fak-
toru seçməyi tələb edir. Həmin rolu milli 
ideya oynaya bilər. 

“İdeya” mahiyyətcə insanı motivə 
edən, onun ideal səviyyədə davranışları-
nın sərhədlərini müəyyənləşdirən mənəvi, 
məntiqi, mədəni, iradi rasional fenomendir. 
İnsan ideyalı olmasa, cəmiyyət miqyasında 
identikliyini dəqiq müəyyən edə bilməz. 
gz identikliyini aydın görməyən vətəndaş 
isə nə vətənpərvər, nə də bəşəri ola bilər. 

Deməli, milli ideya fərd və kollektiv 
səviyyələrində insanların, cəmiyyətin kim-
liyini müəyyən edən əsas amildir. Burada 
dövlətçilik mütləq nəzərə alınır, çünki milli 
ideya milli dövlətin mövcud olduğu yerdə 
konkret məzmun ala bilir.  

Belə çıxır ki, milli ideya hər bir tarixi 
mərhələdə fərdi və kollektiv miqyaslarda 
sosial, psixoloji, mədəni, mənəvi, emosio-
nal və digər aspektlərdə identikliyin dövlət 
identikliyi ilə münasibətlərini tənzimləyən 
əsas amildir. Onda XXI əsrin yeni çağırış-
ları bütövlükdə yeni şərtləri meydana çıxa-
rırsa, onda milli ideyada həmin məqamlar 
nəzərə alınmalıdır. Ancaq burada iki məh-
dudlaşdırıcı şərt ödənməlidir. 

Birincisi, ən yeni və riskli çağırışlar 
belə milli ideyanı yeni tarixi mərhələ kon-
tekstindən kənara çıxara bilməz. Bu anlam-
da XXI əsrin indi müşahidə edilən çağırış-
larının mili ideyaya mümkün korrektələri 
taktiki xarakter daşımalıdır.   

Milli ideyada cəmiyyətlə liderin yeni 
səviyyədə birliyi üzərində düşünülməlidir. 
Bir tərəfdən, cəmiyyətin daxili birliyi və 
millilik duyğusunun daha da gücləndiril-
məsi, digər tərəfdən liderin yeni mürəkkəb 
şəraitdə atdığı addımların cəmiyyət tərəfin-
dən inklüziv qəbul edilməsi təmin olunma-
lıdır.

XQ-nin anaOitiki�  

Azərbaycan ən təhlükəsiz  
|lkələr sırasına yüksəldi

�əvvəli 1-ci səhifədə�

Ümumiyyətlə, GTI reytinq sıralanması 
indeksləri terror hadisələri, ölümlər, ağır 
nəticələr, girovlar, terrorçuluqla mübarizə, 
terrorçuluğun araşdırılması effektivliyi və 
digər çoxsaylı göstəricilər üzrə hesablama-
lara əsaslanır. Beynəlxalq akademik insti-
tutlar, Birləşmiş Millətlər Təşkilatı, İqtisadi 
Əməkdaşlıq və İnkişaf Təşkilatı (OECD), 
Dünya Bankı və digər beynəlxalq təşkilat-
lar üçün istinad mənbəyi kimi çıxış edən 
GTI-nin hesabatları İqtisadiyyat və Sülh 
İnstitutu (Institute for Economics and Pe-
ace - İEP) tərəfindən dövri olaraq açıqlanır. 

GTI-nin son hesabatına əsasən, Sa-
hel bölgəsi dünyada terrorizmlə əlaqəli 
ölümlərin yarısından çoxunu təşkil edən 
terrorizmin episentri olaraq qalır. “İslam 
Dövləti” isə ən təhlükəli təşkilat kimi qiy-
mətləndirilir. Hesabata əsasən, ərazisində 
terrorçuluq fəaliyyəti və terror təhlükəsi 
ən yüksək olan ölkələr arasında ilk yerləri 
Burkina Faso (8.581), Pakistan (8.374) və 
Suriya (8.00) tutur. Qeyd olunan sıralama-
da İsrail (7.463) 8-ci, Rusiya (6.267) 16-cı, 
İran (6.056) 18-ci, Türkiyə (3.968) 32-ci, 
ABŞ (3.517) 34-cü, Fransa (2.712) 40-cı, 
Niderland (1.402) 60-cı, Norveç (1.198) 
66-cı, Finlandiya və Yaponiya (0,949) 72-
ci, Danimarka və Ermənistan (0.72) 79-cu, 
Avstriya və Cənubi Koreya (0.582) 82-ci, 
Latviya və Litva (0.423) 86-cı yerdədir. 

Azərbaycan terror təhlükəsi üzrə qeyd 
olunan sıralamada “0.233” indekslə 2024-
cü illə müqayisədə (89) bir reytinq də 
yüksələrək 2025-ci ildə 90-cı yerdə qərar-
laşmaqla, 1-dən 100-dək artan mümkün 
reytinq həddində dünyada terrorla bağlı 
ən təhlükəsiz ölkələrdən biri kimi yüksək 
reytinqə malikdir. glkədə belə təhlükəsiz-
lik səviyyəsinə destruktiv qüvvələrin dini, 
etnik və digər zəminlərdə pozucu planla-
rından meşələrdə sığınacaqlar yaradılması 
cəhdlərinədək hər cür terror-təxribat həm-
lələrinin olduğu bir şəraitdə nail olunmuş-
dur. Beynəlxalq təşkilatların hesabatların-
dan göründüyü kimi, kifayət qədər həssas 
və mürəkkəb geosiyasi məkanda olsa da, 
uğurlu dövlət siyasəti nəticəsində bərqərar 
olmuş inkişaf, əmin-amanlıq, o cümlədən 
terrorçuluğa qarşı mübarizə sahəsində təh-
lükəsizlik orqanları tərəfindən görülən ef-
fektiv işlər sayəsində Azərbaycan son illər 
dünyada yüksək daxili təhlükəsizlik rey-
tinqinə sahiblənmişdir.

Əlbəttə, bütün bunlar ölkədə ciddi 
hüquq-mühafizə sisteminin mövcud olma-
sının və ictimai təhlükəsizliyin təmin olun-
masına xüsusi diqqət yetirilməsinin nəticə-
sidir. Azərbaycanın cinayət statistikasına 
görə, xüsusilə qətl, silahlı basqın və ağır 
cinayətlər kimi kateqoriyalar üzrə göstə-
ricilər bir çox ölkələrlə müqayisədə çox 
aşağıdır. Eyni zamanda, Azərbaycanda ic-
timai asayişin qorunması dövlət siyasətinin 
əsas istiqamətlərindən biridir və bu sahədə 
müxtəlif hüquqi, inzibati və əməli tədbirlər 
həyata keçirilir. Dövlətin hüquq-mühafizə 
orqanları və vətəndaş cəmiyyəti birlikdə 
ictimai təhlükəsizliyi təmin etmək üçün da-

vamlı iş aparırlar.
Azərbaycan terrorizmlə mübarizə sahə-

sində də ardıcıl və hərtərəÀi siyasət aparır. 
Bu fəaliyyət qanunvericilik, hüquq-müha-
fizə, hərbi və beynəlxalq aspektləri əhatə 
edir. Azərbaycanın xüsusi xidmət orqanları 
əməliyyat şəraitinə uyğun olaraq antiterror 
əməliyyatları həyata keçirir. Bundan əlavə, 
Azərbaycan banklar, QHT-lər və digər 
strukturlar vasitəsilə çirkli pulların yuyul-
masına və terrorçu qrupların maliyyələş-
dirilməsinə qarşı fəal mübarizə aparır. Xü-
susilə qeyd etmək lazımdır ki, Azərbaycan 
öz milli qanunlarını terrorizmlə mübarizə 
üzrə beynəlxalq konvensiyalara uyğunlaş-
dırmışdır. “Terrorçuluğa qarşı mübarizə 
haqqında” Qanun (1999) terrorizmlə mü-
barizə fəaliyyətinin hüquqi əsasını təmin 
edir. 

Azərbaycan terrorizmə qarşı müba-
rizədə beynəlxalq təşkilatlar və ölkələrlə 
sıx əməkdaşlıq edir. BMT ± Təhlükəsizlik 
Şurasının terrorizmlə mübarizəyə dair qət-
namələrini dəstəkləyir. Eyni zamanda, “İn-
terpol”un terrorçular haqqında beynəlxalq 
məlumat mübadiləsində iştirak edir. Ha-
belə “Europol” ± beynəlxalq terrorizmlə 
mübarizədə Avropa İttifaqı ilə əməkdaşlıq 
edir. glkəmiz Müstəqil Dövlətlər Birliyi 
çərçivəsində də antiterror təşəbbüslərinə 
qatılır. Türk Şurası ± Türkiyə, Qazaxıstan, 
gzbəkistan və digər türkdilli ölkələrlə təh-
lükəsizlik məsələlərində qarşılıqlı fəaliyyət 
göstərir. Bu sahədə yürüdülən siyasət Azər-
baycanın milli və regional təhlükəsizliyin 
qorunmasına sadiqliyini əks etdirir. 

Bir sözlə, Azərbaycan həm qabaqlayıcı, 
həm də cavab tədbirlərinə xüsusi diqqət ye-
tirməklə terrorizmlə mübarizəyə kompleks 
yanaşma həyata keçirir. Həm ölkə daxilin-
də, həm də beynəlxalq aləmdə terrora qarşı 
fəal mübarizə aparılır. Hökumət struktur-
ları, müasir texnologiyalar və beynəlxalq 
əməkdaşlıq terror təhlükələrini minimuma 
endirməyə və vətəndaşların təhlükəsizliyi-
ni təmin etməyə kömək edir.

Rustavidə iftar mərasimi
Azərbaycan Respublikasının Dini 4urumlarla İş üzrə D|vlət .omitə-

si və tabeliyindəki Mənəvi Dəyərlərin Təbliği )ondunun təşkilatçılığı ilə 
*ürcüstanın Rustavi şəhərində iftar mərasimi təşkil edilib.

Mərasimdə Azərbaycan və Gürcüsta-
nın müvafiq qurumlarının nümayəndələri, 
Gürcüstan parlamentinin deputatları, yerli 
icra orqanlarının rəhbərləri, Bütün Gürcüs-
tan Müsəlmanları İdarəsinin və Gürcüstan 
Patriarxlığının təmsilçiləri, din xadimləri 
və icma üzvləri iştirak ediblər. 

glkəmizin Gürcüstandakı Fövqəladə 
və səlahiyyətli səfiri Faiq Quliyev Dini Qu-
rumlarla İş üzrə Dövlət Komitəsi tərəfin-
dən xaricdə yaşayan soydaşlarımızla bağlı 
belə bir tədbirin keçirilməsinin mühüm 
əhəmiyyət kəsb etdiyini söyləyib. 

Dini Qurumlarla İş üzrə Dövlət Ko-
mitəsinin sədri Ramin Məmmədov vurğu-
layıb ki, biz eyni regionda əsrlər boyu yaşa-
mış xalqlar kimi ümumi mədəni dəyərləri 
bölüşürük. Azərbaycan və Gürcüstan Cə-
nubi Qafqazda çoxmillətli və çoxkonfes-

siyalı ölkələr kimi tanınırlar. Bu mənada, 
multikulturalizm və tolerantlıq iki xalqı 
birləşdirən ortaq dəyərlərdir. 

Milli Məclisin deputatı Arzu Nağıyev, 
Gürcüstanın Dini Məsələlər üzrə Dövlət 
Agentliyinin Departament rəhbəri Davit 
Davitaşvili, Rustavi şəhərinin meri Nino 
Latsabidze, Gürcüstan Parlamentinin de-
putatı İrakli Satakişvili, Bütün Gürcüstan 
Müsəlmanları İdarəsinin Şərqi Gürcüs-
tan üzrə müftisi Etibar Eminov və Qafqaz 
Müsəlmanları İdarəsinin Gürcüstandakı 
nümayəndəsi Məhəmməd Şamilov ölkələ-
rimizin  əməkdaşlığının iqtisadi, sosial və 
siyasi baxımdan nümunəvi xarakter daşı-
dığını, bu cür yüksək mənəvi dəyəri olan 
tədbirlərin mütəmadi keçirilməsinin zəruri-
liyini qeyd ediblər.

